
HAPET MBLEDHJA

Ermonela Felaj — Mirédita, kolegé!

Fillojmé mbledhjen e paré té Komisionit parlamentar té Sigurisé Kombétare pér kété
sesion.

Uroj qé periudha e pushimeve té keté gené njé periudhé e miré pér té gjithé ju dhe té
ftuarit né kété mbledhje té komisionit.

Sot né rendin e dités kemi parashikuar miratimin e kalendarit 3-javor té komisionit, pér
té cilin besoj se jeni njohur né kalendarin e punés sé Kuvendit gé né seancén e paré té mbajtur
pér kété sesion parlamentar.

Si piké e dyté do té jeté miratimi i kalendarit t&¢ mbledhjeve gé ne duhet té zhvillojmé
si veprimtari jashté parlamentare dhe si piké e treté do té jeté shqyrtimi i dekretit té Presidentit
té Republikés nr. 11225, i korrikut té vitit 2019 “Pér kthimin e ligjit nr. 36 té vitit 2019 pér njé
ndryshim né ligjin “Pér rezervat materiale té shtetit” me té dhénat pérkatése té ligjit.

Pérpara se té prezantoj té ftuarit pér ditén e sotme, dua té ftoj kolegét té votojné nése
jané dakord me kalendarin e Komisionit té Sigurisé Kombétare dhe até qé parashikon lévizjet
jashté Kuvendit.

Kush éshté dakord me kalendarin?

Miratohen dy pikat e para té rendit té dités.

Kalojmé né shgyrtimin e dekretit té Presidentit t& Republikés pér ndryshimin e miratuar
nga Kuvendi i Shqipérisé né ligjin “Pér rezervat materiale té shtetit”.

Kujtoj kolegét se né gershor té kétij viti ne kemi miratuar njé ndryshim pér rezervat
materiale té shtetit. Projektligji, i cili duke u votuar u kthye né ligj, u iniciua nga Ministria e
Mbrojtjes. Ky projektligj, i votuar me 20 gershor té vitit 2019, i ka kaluar pér dekretim
Presidentit té Republikés, i cili, duke pérfituar nga kompetenca kushtetuese, gé ia lejon neni 85
i Kushtetutés, ka vendosur té kthejé pér rishqyrtim ndryshimin e paraqgitur né ligjin “Pér
rezervat materiale té shtetit”.

Pér té diskutuar pér dekretin dhe pér géndrimin gé Komisioni i Sigurisé Kombétare do
té keté ndaj dekretit, natyrisht kété géndrim do t’ia sugjeroja edhe Kuvendit té Shqipérisé, té
ftuar nga institucioni i Presidentit té Republikés sé Shqipérisé kemi zonjén Krisilda Fana, e
cila éshté Drejtore Juridike dhe e Sigurisé. Relatore, pér géndrimin qé Komisioni i Sigurisé do
té keté ndaj dekretit té Presidentit té Republikés, éshté sekretarja e Komisionit té Sigurisé, zonja

Antoneta Dhima.



Si fillim fjalén do t’ia jap zonjés Fana, e cila do té na parashtrojé argumentet e
paragitura né dekretin e Presidentit té Republikés.

Fjala éshté pér ju, zonja Fana.

Krisilda Fana — Faleminderit, zonja kryetare!

Si fillim, ju uroj sesion té mbarg!

Sic e kemi parashtruar edhe né shkresén e dekretit té Presidentit té Republikés dhe né
arsyetimin e bashkélidhur, Kuvendi i Shqipérisé né seancén plenare té datés 20 gershor té vitit
2019 ka miratuar ligjin nr. 36/2019 “Pér njé ndryshim né ligjin nr. 9900 té datés 10.04.2008
“Pér rezervat materiale té shtetit”, i pércjell pér dekret dhe shpallje me shkresén nr. 25/96, daté
26 gershor 2019 té Kuvendit

Nga vlerésimi i praktikés parlamentare rezulton se ky projektligj éshté propozim i
Késhillit té Ministrave, nismé e Ministrisé sé Mbrojtjes. Kjo nismé ligjore éshté shqyrtuar nga
Komisioni i Sigurisé Kombétare né Kuvendin e Republikés né cilésiné e komisionit pérgjegjés.

Referuar relacionit shpjegues té Késhillit té Ministrave, gé ka shogéruar propozimin e
projektligjit, si dhe raportin e datés 17 gershor té vitit 2019 té Komisionit pér Siguriné
Kombétare, rezulton se ndryshimi ligjor i miratuar synon té thjeshtojé procesin e livrimit té
mallrave rezervé té shtetit, gé béjné pjesé né grupin “A”, duke zévendésuar miratimin e livrimit
té tyre me vendimin e Késhillit t& Ministrave, si¢ parashikohet aktualisht né ligjin né fugi me
njé akt individual, urdhér té& Kryeministrit.

Sipas relacionit té Késhillit t¢ Ministrave dhe raportit t& Komisionit pér Siguriné
Kombétare, kjo ményré e re e vendimmarrjes béhet pér shkak se miratimi i mallrave té grupit
“A” béhet népérmjet njé akti kolegjial té Késhillit té Ministrave dhe kjo gjé sjell vonesa nga
momentin e daljes sé aktit, deri né livrimin e mallrave.

Presidenti i Republikés pér shqyrtimin e ligjit nr. 36/2019 iu referua pérmbajtjes sé veté
aktit t& dérguar pér dekretim dhe shpallje, si dhe praktikés parlamentare té€ ndjekur pér kété
géllim. Presidenti vlerésoi pérputhshmériné e kétij ligji, duke béré njé analizé té pérmbajtjes sé
géllimit, pér té cilin ky akt &shté propozuar né raport me interesin publik.

Nga shgyrtimi i ligjit nr. 36/2019 rezulton se ndérmarrja e késaj iniciative ligjore éshté
e pajustifikuar ligjérisht dhe pér mé tepér kjo ményré e re e livrimit té mallrave, pjesé e
rezervave shtetérore, népérmjet urdhrit té Kryeministrit nuk garanton plotésisht mbrojtjen e
interesit publik né procedurat e administrimit dhe livrimit t&¢ mallrave me vleré gé pérbéjné
grupin kryesor té mallrave té shtetit.

Kuvendi i Shqipérisé népérmjet ligjit nr. 9900, daté 10.04.2008, “Pér rezervat materiale

té shtetit” ka krijuar bazén ligjore té nevojshme pér rregullimin e té gjitha marrédhénieve gé

lindin, ekzistojné dhe shuajné gjaté administrimit, mirémbajtjes dhe kontrollit té pronésisé sé
rezervave materiale té shtetit. Ky ligj i miratuar nga Kuvendi nuk éshté ndryshuar pér njé
periudhé 11-vjecare dhe implementimi i tij né praktiké nuk rezulton té keté sjellé ndonjé
problematiké apo té jeté béré pengesé né veprimtariné administrative té strukturave shtetérore
té ngarkuara pér zbatimin e tij.

Referuar pércaktimeve té neneve 2 dhe 3 té ligjit ekzistues “Pér rezervat materiale té
shtetit,” éshté e garté se Kuvendi i Shqipérisé ka vlerésuar té pércaktojé me ligj réndésiné
madhore gé ka krijimi, administrimi dhe pérdorimi i rezervave materiale té shtetit, té cilat,
pérvec krijimit dhe rifreskimit permanent té tyre, pérdoren kryesisht né ato raste kur vihet né
rrezik jeta, shéndeti i popullatés apo prona publike dhe private, qé né thelb té tyre pérbéjné
pjesé né ato marrédhénie juridike shogérore, mbrojtja e té cilave pérbén njé interes té larté
publik.

Pikérisht pér nga shuméllojshméria dhe réndésia e materialeve, gé pérbéjné rezervat
shtetérore, ligjvénési né nenin 5, pika 3, té ligjit ekzistues ka pércaktuar se lista pérbérése e
mallrave rezervé né lloje e sasi, € ndaré sipas grupeve, miratohet me vendim té Késhillit té
Ministrave.

Késhilli i Ministrave me vendimin nr. 1128, daté 05.08.2008, ka miratuar listén
pérbérése té mallrave rezerveé shtetérore, né lloje dhe sasi, e ndaré sipas grupeve, si dhe limiti
minimal pér secilin artikull, ku né lidhjen nr. 1, gé i bashkélidhet kétij vendimi, parashikohet
edhe grupi “A” i mallrave rezervé shtetérore si mé poshté: prodhime ari, argjendi, platini e té
tjera; mjete té rénda pér ¢do lloj transporti; gruré, si dhe mallra té€ ndryshme tepér véllimorg.

Kuvendi i Shqipérisé pér livrimin e mallrave té€ grupit “A”, qé kané€ nj€ réndési té larté
dhe njé vleré té konsiderueshme pér rezervat shtetérore, ka pércaktuar né nenin 10, pika 1, té
ligjit ekzistues se livrimi dhe shitja e mallrave rezervé t€ grupit “A” béhet me vendim té
Késhillit té Ministrave me propozimin e ministrit. Ndérkohé, me ndryshimet gé propozohen té
realizohen me ligjin nr. 36/2019, Kuvendi ka miratuar ndryshimin pikérisht pér kété piké, duke
parashikuar se livrimi dhe shitja e mallrave rezervé té€ grupit “A” béhet me urdhér té
Kryeministrit me propozimin e ministrit.

Sic¢ u pérmend edhe mé sipér, ky ndryshim justifikohen nga geveria dhe Kuvendi me té
vetmin argument se thjeshtohet procesi i livrimit t€ mallrave rezervé shteti té grupit “A”, pér
shkak se miratimi 1 livrimit t€ mallrave té grupit “A” béhet népérmjet njé akti kolegjial, si ai 1
vendimit té Késhillit té Ministrave, dhe kjo sjellé vonesa né daljen e aktit t€ miratimit deri né

livrimin e tyre.



Presidenti i Republikés vleréson se ky argument i Késhillit t¢ Ministrave dhe i Kuvendit
té Shqipérisé nuk géndron dhe nuk e justifikon aspak ndérmarrjen e késaj nisme ligjore pér
miratimin e ndryshimeve né nenin 10, pika 1, té ligjit ekzistues.

Referuar parashikimeve té ligjit nr. 9000/2003 “Pér organizimin dhe funksionimin e
Késhillit t&€ Ministrave”, rezulton se argumenti i pérdorur pér ndryshimin e nenit 10, pika 1, té
ligjyit nr. 9900/2008 “Pér rezervat materiale té shtetit” nuk géndron dhe éshté ligjérisht i
pajustifikuar, pasi Késhilli i Ministrave i Republikés sé Shqipérisé éshté i detyruar té mblidhet
né cdo kohé dhe nuk ka asnjé pengesé ligjore gé té véshtirésojé procesin vendimmarrés té tij,
pérfshi kétu edhe vendimmarrjen pér livrimin e mallrave pjesé e rezervés shtetérore.

Republika e Shqipérisé ka né fugi njé bazé ligjore té shéndoshé qé parashikon
mbledhjen me urgjencé té Késhillit t&¢ Ministrave, pér té ushtruar né ¢do kohé pérgjegjésité dhe
funksionet e tij.

Prandaj, ¢cdo aludim se livrimi i mallrave té rezervave té shtetit mund té pengohet nga
vonesa e vendimmarrjes sé Késhillit té Ministrave nuk géndron dhe éshté njé argument fiktiv
pér té legjitimuar ndérhyrjen gé po tentohet té realizohet né ligjin ekzistues nr. 9900/2008.

Pér mé tepér, nisur nga réndé€sia dhe vlera g€ kané mallrat e grupit “A” t& rezervave té
shtetit &shté né interes té publikut té gjeré qé kontrolli ndaj ¢cdo veprimi administrativ mbi kéto
mallra té jeté maksimal dhe jo njé marrédhénie midis dy autoriteteve politike, ministér dhe
Kryeministér, ku pa dyshim kjo marrédhénie varésie midis tyre mund té ndikojé drejtpérdrejt
né objektivitetin e vendimmarrjes.

Presidenti i Republikés vleréson se, nisur nga natyra dhe lloji i mallrave té grupit “A”,
té rezervave té shtetit, &shté e domosdoshme té ruhet standardi ligjor i vendosur prej 11-vjetésh,
ku vendimmarrja mbi mé€nyrén e administrimit t€ mallrave t€ grupit “A” t’1 lihet vendimmarrjes
sé Késhillit té Ministrave.

Ndryshimet ligjore té miratuara me ligjin nr. 36/2019 dobésojné mekanizmat e
kontrollit mbi kété proces, si dhe ulin nivelin vendimmarrés mbi ményrén se si kéto mallra do
té administrohen dhe garkullojné né vijim, duke krijuar késhtu njé rrezik té shtuar gé interesi
publik té cenohet.

Pér kéto arsye, si dhe pér té tjerat gé i kemi parashtruar né arsyet bashkélidhur
dekretit, ju kérkojmé miratimin e dekretit té Presidentit nr.11 225, daté 15.07.2019.

Faleminderit!

Ermonela Felaj - Faleminderit, zonja Fana!

Né fakt, deputetét e Komisionit pér Siguriné Kombétare jané té njohur me dekretin

e Presidentit té Republikés, por besoj edhe publiku pér sa kohé éshté detyrim ligjor gé dekreti

5



té botohet né Fletoren Zyrtare. Pér géndrimin gé do té keté Komisioni pér Siguriné ndaj
argumenteve g€ parashtruat ju, uné do t’ia jap fjalén relatores zonjés Dhima.

Antoneta Dhima — Faleminderit, zonja kryetare!

Meqgenése &shté mbledhja e paré e Komisionit pér Siguriné, i uroj suksese né
mbarévajtjen e punés sé tij!

Iniciativa ligjore pér ndryshimin e pikés 1 té nenit 10 té ligjit nr. 9900 ishte njé kérkesé
e iniciuar nga veté Drejtoria e Pérgjithshme e Rezervave Materiale té Shtetit, si organ i
geverisjes sé pérgjithshme, e cila né fushén e pérgjegjésisé sé saj ka administrimin e mallrave
rezerveé té shtetit dhe kryen Iévrimin e tyre sipas autorizimit té organeve kompetente, drejtorit
té Pérgjithshém pér mallrat e grupit C, ministrit pér mallrat e grupit B dhe me vendim té
Keéshillit t¢ Ministrave pér mallrat e grupit A.

Aktualisht, sipas bazés ligjore né fuqgi, nenit 10 té ligjit nr. 9900/2008, I8vrimi i mallrave
té grupit B dhe C béhet me ané t€ njé akti individual: “urdhér ministri” dhe “urdhér 1 drejtorit
t& Pérgjithshém”. Kjo ményré ¢ bén mé t€ lehté dhe mé té shpejté 1évrimin e mallrave té
grupeve pérkatése, sipas kushteve dhe rrethanave té parashikuara ligjérisht, ndérsa lévrimi i
mallrave té grupit A béhet népérmjet njé akti té njé organi kolegjial, si vendimi i Késhillit té
Ministrave, i cili sjell vonesa né miratimin e aktit dhe deri né livrimin e mallrave.

Ndryshimi i propozuar ka pér géllim unifikimin e procedurés sé lévrimit té mallrave
rezervé té shtetit té secilit grup népérmjet njé akti individual t& njé organi monokratik né rend
hierarkik varésie, duke filluar nga drejtori i Drejtorisé sé Pérgjithshme té Rezervave Materiale
té Shtetit pér mallrat e grupit C, ministri pérgjegjés pér rezervat materiale té shtetit pér mallrat
e grupit B dhe Kryeministri pér mallrat e grupit A.

Argumentet dhe arsyetimi i Presidentit t&¢ Republikés pér mosdekretimin e ligjit nr.
36/2019 nuk géndrojné. Regjimi juridik i administrimit dhe livrimit t& mallrave rezervé té
shtetit né asnjé rast nuk dobésohet pér arsyet e méposhtme.

Sé pari, referuar nenit 3 té ligjit nr. 9900, daté 10.04.2008: “Rezervat materiale t€ shtetit
krijohen pér té ndérhyré né ményré operative pér mbrojtjen e popullsisé, té ekonomisé dhe
mbrojtjen e vendit né situata té gjendjes sé jashtézakonshme, gjendjes sé emergjencés civile,
veprimeve terroriste, veprimeve ushtarake (né gjendje lufte), té cilat sjellin déme té
menjéhershme dhe té rénda pér jetén, pér shéndetin e popullatés dhe té gjésé sé gjallé, pér
pasuring, pér trashégiminé kulturore dhe pér mjedisin. Rezervat materiale té shtetit pérdoren
edhe pér dhénien e ndihmave humanitare né pérputhje me normat e sé drejtés ndérkombétare”.
Pra, si¢ sanksionohet né kété dispozité té ligjit &shté i vetékuptueshém géllimi thelbésor i késaj

baze ligjore, éshté ndérhyrja né€ ményré t€ menjéhershme pér t’i ardhur né njé kohé sa mé té

shpejté né ndihmé popullsisé, ekonomisé dhe mbrojtjes sé vendit, situatave té cilat mund té
krijohen si nga shkage natyrore apo pér shkage té krijuara si rezultat i veprimtarisé njerézore.
Gjaté kétyre viteve kemi pasur shpesh situata té emergjencave, té cilat kérkonin livrimin e
menjéhershém té mallrave té kategorisé A, mé konkretisht mjetet e tonazhit té larté, por pér
shkak té procedurés aktuale, hartimit té projektvendimit dhe praktikés shogéruese, marrjes sé
mendimit nga ministrité e linjés dhe miratimit né njé nga mbledhjet javore té Késhillit té
Ministrave nuk éshté arritur gé kéto mallra té I1évrohen né kohé.

Sé dyti, arsyetimi i Presidentit se nisma ligjore pér miratimin e ligjit nr. 36/2019 éshté
i pajustifikuar dhe bie ndesh me rendin kushtetues dhe argumentimi i tij pér cenimin e interesit
publik nga Kkjo iniciativé pér ndryshimin pérkatés né legjislacionin ekzistues nuk géndron, pasi
nisma dhe kérkesa pér ndryshimin e ligjit vjen nga veté struktura, e cila ka pérgjegjésiné ligjore
pér administrimin e mallrave rezervé té shtetit. Gjithashtu, pér miratimin e ligjit éshté ndjekur
e gjithé praktika dhe procedurat ligjore té parashikuara pér miratimin e projektligjit né Kuvend
sipas VKM-sé nr. 584, dat€ 28.08.2003 “Pér miratimin e rregullores sé K&shillit t&€ Ministrave”,
té ndryshuar. Pra, pér kété projektligj Késhilli i Ministrave né cilésiné e organit gé e ka pasur
kété té drejté, jo vetém qé ka shprehur dakordésiné pér kété nismé, por ka gené po ky organ, i
cili ka propozuar ndryshimin e ligjit né Kuvend.

Argumenti se livrimi i mallrave pjesé e rezervés shtetérore sipas ményrés sé re
népérmjet urdhrit t& Kryeministrit nuk garanton plotésisht mbrojtjen e interesit publik né
procedurat e administrimit dhe livrimit té mallrave gé pérbéjné mallrat e grupit kryesor rezervé
té shtetit nuk géndron, pasi edhe pse livrimi i mallrave té grupit A, sipas ndryshimeve ligjore
béhet me urdhér té Kryeministrit, ky akt administrativ edhe pse éshté individual, para se té
nénshkruhet i nénshtrohet kontrollit t& ligjshmérisé si pér cdo akt tjetér nga strukturat
kompetente pér garantimin e ligjshmérisé sé akteve administrative.

Nése do té vijojmé né logjikén e argumentimit té Presidentit, mallrat e grupit B dhe
mallrat e grupit C, té cilat Iévrohen me akte individuale, duhet té kishin sjellé cenimin e interesit
publik, ndérkohé gé deri mé sot nuk ka pasur raste té tilla. Pra, fakti se livrimi i mallrave rezervé
té shtetit béhet nga njé organ monokratik apo kolegjial nuk lidhet kurrsesi me cenimin e
interesit publik.

Gjithashtu, né vijim pér sa mé sipér, referuar nenit 100 té Kushtetutés sé Republikés sé
Shqipérisé dhe nenit 28, t&€ ligjit nr. 9000, daté 30.01.2003 “Pé&r organizimin dhe funksionimin
e Ké&shillit té€ Ministrave”, si dhe kreut II, t€ VKM-sé€ nr. 584, daté€ 28.08.2003 “Pé&r miratimin
e rregullores sé Késhillit t&€ Ministrave”, i ndryshuar, aktet e miratuara nga Késhilli i Ministrave

jané té karakterit normativ dhe atij individual. Aktet e karakterit normativ jané akte té

pérgjithshme dhe abstrakte gé rregullojné né ményré gjithépérfshirése njé céshtje té caktuar.
Hierarkia superiore e VKM-sé shprehet edhe né faktin se né zbatimin e tyre dalin urdhra dhe
udhézime té ministrave té linjés. Pér veté natyrén e tyre, vendimet e Késhillit t&é Ministrave
rregullojné njé apo disa marrédhénie juridike, duke vendosur rregulla té pérgjithshme té sjelljes
dhe nuk jané shteruar né zbatimin e tyre. Aktet individuale té nxjerra nga Késhilli i Ministrave
jané né numér té kufizuar Aktet individuale té nxjerra nga Késhilli i Ministrave mund té
pérkufizohen né té njéjtén ményré me pércaktimet e Kodit té Procedurave Administrative pér
aktin administrativ individual, i cili éshté:

“Akti administrativ individual” éshté ¢do shprehje e vullnetit nga organi publik né
ushtrimin e funksionit té tij publik, kundrejt njé apo mé shumé subjektesh té pércaktuara
individualisht té sé drejtés, i cili krijon, ndryshon ose shuan njé marrédhénie juridike konkrete.
Pér kété arsye, duke gené se akti i KM-sé pér lévrimin e mallrave rezervé té shtetit té
klasifikuara né kategoriné A pér nga karakteri nuk éshté akt normativ dhe as individual, por qé
mé sé shumti i ngjason njé autorizimi pér nxjerrjen e tij nuk duhet té pérbéjé domosdoshmeéri
ndjekja e procedurave standarde t& miratimit té njé akti normativ apo individual

Sé treti, né arsyetimin e tij Presidenti argumenton se nisur nga réndésia dhe vlera gé
kané mallrat e grupit A té rezervave materiale té shtetit éshté né interes té publikut té gjeré gé
kontrolli ndaj ¢do veprimi administrativ mbi kéto mallra té jeté maksimal dhe jo njé
marrédhénie midis dy autoriteteve politike ministér—kryeministér, ku padyshim kjo
marrédhénie varésie midis tyre mund té ndikojé drejtpérdrejt né objektivitetin e vendimmarrjes.

Nisur nga njé analizé e thjeshté e kétij arsyetimi arrijmé né pérfundimin se ky
argumentim nuk géndron pér faktin se edhe né Késhillin e Ministrave ka té njéjtén natyré
politike si Kryeministri apo ministri dhe raporti i varésisé Késhilli i Ministrave - ministér éshté
i ngjashém me até Kryeministér — ministér, pasi, si¢ jeni né dijeni, Késhilli i Ministrave éshté
njé organ kolegjial, i cili kryesohet nga Kryeministri dhe ka né pérbérje ministrat e linjés.

Sa mé sipér, sjellim edhe njé heré né vémendje se lévrimi i mallrave rezervé té shtetit
népérmjet aktit kolegjial vetém do té shtojé procedurat, burokracité dhe vonesat pér Iévrimin e
tyre né ményré operacionale dhe efektive.

Si¢ kemi pérmendur edhe mé lart, 1évrimi i mallrave rezervé té grupit A me urdhér té
Kryeministrit nuk nénkupton lévrimin e tyre jashté kritereve té pércaktuar né ligjin nr. 9900,
daté 10.04.2008, pasi edhe né kéto raste akti administrativ individual i nénshtrohet kontrollit
ligjor para nénshkrimit nga strukturat kompetente té ngarkuara me ligj, pér garantimin e

ligjshmérisé sé tij.



Sa argumentuam mé lart, nisma ligjore pér ndryshimin e nenit 10, pika 1, e ligjit
nr.9900, daté 10.04.2008 “Pé&r rezervat materiale té€ shtetit” €shté e ligjshme, &shté e justifikuar
dhe nuk cenon interesin publik né administrimin e mallrave rezervé té shtetit.

Faleminderit!

Ermonela Felaj — Faleminderit, zonja Dhima!

Kemi dy géndrime. Njé géndrim té iniciuar nga Ministria e Mbrojtjes dhe, njékohésisht,
t& mbéshtetur nga parlamenti mé herét, q€ t€ béhet ndryshimi pérkatés né ligjin “Pér rezervat
materiale t€ shtetit”, i cili lejon q€ mallrat e kategoris€¢ A, ku pérfshihen prodhimet e arit,
argjendit, platinit, por pérfshihen edhe mallra té natyrave té tjera, si mjete té tonazhit té réndé,
gruri apo mallra té tjeré, té mund té Iévrohen (dihet gé rezervat materiale pérdoren gjithmoné
né raste emergjencash civile ose né raste fatkegésish té ndryshme té shkaktuara nga vullneti i
njeriut ose jo, por qé jané té tilla gé i shérbejné ardhjes né ndihmé té popullatés, mbrojtjes sé
ekonomisé. Pra, jané raste pérjashtimore, raste krejt té vecanta, té jashtézakonshme do té
thosha, kur vihen né pérdorim ose lind nevoja e pérdorimit té kétyre mallrave rezerve.

Pér mallrat e kategorisé A, ligji aktual, ligji i vitit 2008, parashikonte qé lévizja e tyre
té béhej vetém me vendim té KM-sé, ndérkohé qé propozimi i ardhur né Kuvendin e Shqipérisé
dhe, natyrisht, i mbéshtetur mé paré nga ne, ka gené qé pér té ménjanuar té gjitha burokracité
apo vonesat gé sjell né vetvete organizimi i njé mbledhjeje t&é KM-sé, Iévrimi i mallrave té tillé
té béhet né njé ményré mé té thjeshté me njé operim mé té thjeshté, si¢ éshté ai me urdhér té
Kryeministrit, ndérkohé qé ka propozim nga ministri pérkatés pér té iniciuar procedurén.

Qéndrimi i Presidentit té Republikés éshté i ndryshém. Presidenti i géndron argumentit
gé lévrimi i mallrave té tillé duhet té béhet me VKM pér faktin gé operimi né ményrén gé ne
pérshkruam, ministér-kryeministér, éshté mé pak transparente dhe si e tillé ajo do té cenonte
interesat e publikut.

Pér kéto dy géndrime ne jemi mbledhur sot.

Uné do t’ju ftoja, t&€ dashur kolegé, nése keni pyetje pér pérfagésuesin e institucionin e
Presidentit té Republikés ose edhe pér relatoren, duke ju kujtuar se ne sjellim argumente kundér
ose pro vetém mbi ato qé Presidenti ka paragitur né dekretin e tij, jo té tjera. Pra, diskutimi
pérgendrohet né kété argument gé sapo e pérmendém.

Urdhéroni, zoti Murrizi!

Muslim Murrizi — Miré do té ishte té kishte ndonjé pérfagésues nga geveria, se né
tabelén e mallrave me kategorizimin pérkatés A, B dhe C éshté futur si mall i kategorisé A

gruri.



Po misri pse jo? Po produktet e grurit, llokumet, patatinat pse jo? Pér floririn e marr
vesh, se gjithé halli i floririt éshté, nuk éshté se i bie kujt mendja pér gruré e pér misér, por
meqgenése éshté futur gruri si mall i kategorisé A, pse nuk jané futur nénproduktet e tij? Pse
nuk éshté futur misri, elbi, patatja? Cfaré éshté pasur parasysh?

Ermonela Felaj — Lista pérbérése e mallrave rezervé materiale té shtetit dhe
kategorizimi i tyre éshté béré me njé VKM té vitit 2008. Pra, ne po flasim pér njé situaté ...

Muslim Murrizi — Q& e ka béré Berisha do té thuash?

Ermonela Felaj — Eshté béré 11 vjet mé paré dhe i vetmi ndryshim pér té cilin po
diskutojmé éshté ai pér té cilin folém pak mé paré.

Muslim Murrizi — Uné nuk kam gené né vitin 2008, por pse nuk kam gené né vitin
2008, kjo nuk do té thoté se e humb té drejtén pér té béré pyetje sot. Pse &shté béré nga geveria
e vitit 2008, as mé bie mendja fare mua se kush e ka béré, qé té jemi té singerté. Uné thjesht
po shoh se ka njé diferencim, i cili éshté edhe diskriminim. Pse genka mé i miré gruri se misri,
se elbi, se patatja?

Kjo mé duket shumé gesharake. Ndérsa pér kthimin e dekretit nga Presidenti, ai késhtu
e ka arsyetuar dhe uné nuk béj rolin e gjykatésit té institucionit té Presidentit, por pér té gené
mé praktik, madje uné nuk paskam gené i vémendshém kur ka kaluar herén tjetér, nuk do té
isha dakord fare gé té ishin me urdhér té Kryeministrit, se kéto duhej té shiteshin me urdhér té
ministrit. Kryeministri té ruaj njé faré tagri me institucionet qé ka pér té kontrolluar, se shumica
e kétyre mallrave jané né bursé. Pra, té kontrollonte nése jané shitur me vlerén referuese té
bursés apo jo. Mund té aludohet se edhe geveria éshté e ngushté, si¢ éshté dhe duhet té keté
heré pas here... Por pér té shitur 300 toné gruré té mblidhet parlamenti né seancé, nuk mé duket
korrekte, pérderisa jané mallra té rezervés sé shtetit. Jam dyshues, pasi nuk e di pse mund té
lindé nevoja té shitet, pér shembull, ari, argjendi.

Ermonela Felaj — Né fakt, béhet fjalé vetém pér livrimin, pér lévizjen dhe jo pér
shitjen, pér kémbimin apo pér asgjésimin.

Myslim Murrizi — Ne si shtet, zonja kryetare, kemi histori shumé interesante...

Ermonela Felaj — Né ligj jané té parashikuara té gjitha momentet e vecanta si dhe kur
béhen.

Myslim Murrizi — ...me kémbimin e arit t¢ Ramiz Alisé né vitin 1989, kur i kemi
humbur 300 milioné dollaré. Jemi shumé shtet interesant dhe kur béhet fjalé pér armé, na humb
shpesh: njé heré na humb atje né kémbim, e heré na humb né Kérrabé. Ndérsa kéto té tjerat,
besoj se jané doré e dyté dhe mé duken kot. Por, megenése zonja éshté nga Presidenca, uné dua

té di ata qé kané béré klasifikimin e kategorive té mallrave, madje u habita shumé kur pashé

grurin tek “A-ja”, prandaj pyeta. Gjithsesi, pér ju nuk kam ndonjé€ pyetje. Mendova ¢ jeni e
geverisé, se ne té opozités rrallé e ndajmé kush éshté geveria e kush Presidenca, me théné té
drejtén, na duken njélloj.

Faleminderit!

Ermonela Felaj — Faleminderit, zoti Murrizi!

Uné po shoh té dhénat e votimit elektronik té ndryshimit, pér té cilin jemi duke
diskutuar dhe shoh gé ju, né fakt, nuk paskeni gené ditén e votimit té kétij projektligjit.

(Deputeti Murrizi flet pa mikrofon.)

Né rregull jeni.

(Ndérhyrje pa mikrofon)

Té gjitha i thaté té vérteta para komisionit.

Atéheré, megenése fjala e zotit Murrizi ishte thjesht diskutim, nuk e di nése ndonjéri
nga kolegét e tjeré ka pyetje apo edhe diskutim.

(Ndérhyrje pa mikrofon)

Né Kkéto kushte, mé lejoni té them qgé ne, paraprakisht, i kishim paré me vémendje
argumentet né dekretin e sjellé nga Presidenti i Republikés. Sigurisht gé kemi pasur kujdes pér
cdonjérin prej atyre argumenteve, ndérkohé gé zonja Dhima lexoi edhe relacionin lidhur me
kété rast, por uné do té shtoja vetém kété fakt qé, pérkundér argumentit gé sjell Presidenti i
Republikés se humbet transparenca né rastin kur livrimi i mallrave t€ kategorisé “A” bé&het
sipas marrédhénies ministér — Kryeministér, dua té them qé kjo rrit pérgjegjésiné dhe
transparencén, pasi besoj gé edhe ju e pranoni, si juriste, gé pérgjegjésia kolektive nuk pérbén
pérgjegjési penale. Ndérsa né rastin konkret kemi njé pérgjegjési individuale: merr njé
pérgjegjési pérsipér ministri dhe Kryeministri pér l8vizjen e mallrave té tilla. Pra, ne kemi
siguruar gé té rritet pérgjegjésia né rastin e njé vendimmarrjeje té tillé. Kété uné, personalisht,
do ta mendoja si argumentin kryesor kundér argumentit gé sjell dekreti i Presidentit dhe,
natyrisht, do té mbéshtesja géndrimin, té cilin edhe zonja Dhima ia propozoi komisionit, qé ne
duhet té jemi pro ndryshimit té paraqitur né ligj mé herét nga ana e geverise.

| ftoj kolegét gé té kalojmé né procedurén e votimit.

Kush éshté pro dekretit nr. 11 225, daté 15.07.2019 té Presidentit t€¢ Republikés “Pér
kthimin pér rishqyrtim né Kuvend t€ ligjit nr. 36/2019 “Pér njé ndryshim né ligjin nr. 9900,
daté 10.04.2008 “Pér rezervat materiale té shtetit””? Asnjéri nga kolegét nuk shprehet dakord.

Kush éshté kundér dekretit té Presidentit té Republikés?

Atéheré, rrézohet dekreti i Presidentit té Republikés pér kthimin e ligjit pér ndryshimin

e béré né ligjin “Pér rezervat materiale té shtetit”.

Ju falénderoj, zonja Fana, pér prezencén tuaj né Komisionin pér Siguriné Kombétare
dhe ju uroj dité té mbarg!

Faleminderit, té nderuar kolegé, pér pjesémarrjen e sotme! Bashkeé do té takohemi nesér
né mbledhjen e radhés me rend dite marréveshjen e bashképunimit me fondet IPA!

MBYLLET MBLEDHJA

